
ས་གནས། ལྷ་ས་རྡོ་སེང་གེ་ལམ་སྒོ་རྟགས། 36 སྦྲག་ཨང་། 850000 ཁ་པར་ཨང་གྲངས། 0891—6335974 ཁ་ས་ཚགས་པར་རྒྱག་དུས་ཆུ་ཚོད་4:00 བརྒྱབ་ཟིན་དུས་ཆུ་ཚོད་6:50

ཁག་དང་པོའི་ནག་པོ་དགུ་སྦྱོར་སྦྱོར་་་་་་་་་
སྡེབ་ལེགས་གྲུབ་བྱུང་རྗེས། རྣམ་རྒྱལ་ཚེ་རིང་་
གིས་སྨན་ཁྱེར་ཏེ་གྲོང་ཚོ་ཨུ་ལྷན་དུ་བསྐྱོད་་་་་་་་་
ནས་གྲོང་སྡོད་ལས་བྱེད་པ་དང་མཉམ་དུ་སྨན་
དེ་དག་ཡུལ་མི་ཚོར་སྤྲད། ཡུལ་མི་ཚོར་རིམས་
འགོག་གི་སྨན་རག་རྗེས་རྣམ་རྒྱལ་ཚེ་རིང་གི་་་་་
སེམས་པ་ལྷོད་ལ་འབབ།

རྣམ་རྒྱལ་ཚེ་རིང་ནི་བོད་ལྗོངས་མངའ་་་་་
རིས་ས་ཁུལ་རུ་ཐོག་རྫོང་རི་གསུམ་ཤང་ལྕགས་
སྒང་གྲོང་ཚོ་ནས་ཡིན་པ་དང་། རྫོང་གྲོང་་་་་་་་་
དང་བར་ཐག་སྤྱི་ལེ་82ཆོད་ཅིང་། ཆ་སྙོམས་་
ས་བབ་མཐོ་ཚད་སྨི་4300ཟིན་གྱི་ཡོད།
གནམ་གཤིས་གྲང་ཤོས་སྐབས་ཆ་སྙོམས་དྲོད་་་
ཚད་ཀླད་ཀོར་འོག་གི་ཧྲེ་ཧྲི་ཏུའུ་22.1ཟིན་པ་་
དང་། གནམ་གཤིས་ཚ་བ་ཆེ་ཤོས་སྐབས་ཆ་་་་་
སྙོམས་དྲོད་ཚད་ཧྲེ་ཧྲི་ཏུའུ་13.6ཟིན་གྱི་ཡོད་་་
པས། ས་བབ་མཐོ་བ་དང་གྲང་ཟུག་ཆེ་བའི་་་་་
རྐྱེན་ཁུལ་དེའི་ཞིང་འབྲོག་མང་ཚོགས་ཀྱི་བདེ་་
ཐང་ལ་ཉེན་ཁ་ཆེན་པོ་བཟོ་ཡི་ཡོད། 1959
ལོར་བོད་ལ་དམངས་གཙོའི་བཅོས་སྒྱུར་མ་་་་་་་
བྱས་གོང་། ས་གནས་དེ་གའི་མི་རེའི་ཆ་་་་་་་་་་་་
སྙོམས་ཚེ་ཚད་ལོ་35ཙམ་ལས་ཟིན་གྱི་མེད།

ད་ཆ་ལོ་56ལ་སོན་པའི་བོད་ལྗོངས་རུ་་་་་
ཐོག་རྫོང་རི་གསུམ་ཤང་ལྕགས་སྒང་གྲོང་ཚོའི་་
སྨན་པ་རྣམ་རྒྱལ་ཚེ་རིང་ནི་བོད་ལུགས་གསོ་་་་་
རིག་ཁྱིམ་རྒྱུད་ཀྱི་མི་རྒྱུད་ཡིན་པ་དང་། ཆུང་་་་

དུས་ནས་རང་ཉིད་ཀྱི་ཨ་ཞང་དྲུང་ནས་གསོ་་་་་
རིག་སློབ་སྦྱོང་བྱས་ཏེ་ཕ་ཡུལ་གྱི་མང་ཚོགས་་་་་
ལ་ནད་ཀྱི་སྡུག་བསྔལ་སེལ་བའི་འདུན་པ་ཆེན་
པོ་བཅངས་བཞིན་ཡོད། ཁོང་ལོ་14ལ་སླེབས་
སྐབས་ལྕགས་སྒང་གྲོང་ཚོའི་སྨན་པ་བྱས་ཏེ་ད་
བར་ལོ་42སོང་ཡོད།

ལོ་42གི་གོང་། རྣམ་རྒྱལ་ཚེ་རིང་གྲོང་་་་་
ཚོའི་སྨན་པ་བྱས་མ་ཐག་གི་སྐབས་སུ་གྲོང་ཚོ་་་་
འཕྲོད་བསྟེན་ཁང་གི་སྨན་བཅོས་སྒྲིག་ཆས་་་་་་་
ཐབས་ཆག་ཡིན་པས། ནད་ཆེན་ཕོག་སྐབས་་་
ཁབ་བརྒྱབ་ནས་ཅུང་ཟད་དྲག་སྐྱེད་ཡོང་བར་་
བྱེད་པ་དང་། ནད་ཆུང་ཕོག་སྐབས་ན་ཟུག་་་་་
གཅོག་པའི་སྨན་དང་གཉན་ཁ་གཅོག་པའི་་་་་་་
སྨན་ཁ་ཤས་བསྟེར་ནས་སྨན་བཅོས་བྱ་རྒྱུ་ལས་
མ་འདས། ཉེ་བའི་ལོ་ཤས་རིང་། བོད་རང་་་་་
སྐྱོང་ལྗོངས་ཀྱིས་འཕྲོད་བསྟེན་བྱ་གཞག་ལ་་་་་་་
གཏོང་ཆ་གཏོང་ཤུགས་རིམ་བཞིན་ཆེ་རུ་་་་་་་་་་་
བཏང་ཡོད། སྲིད་གཞུང་གིས་གཙོ་ཁྲིད་དང་་་
རིན་མེད་སྨན་བཅོས་རྨང་གཞིར་བྱས་ཏེ།
སྲིད་གཞུང་དང་། མཉམ་སྡེབ། མི་སྒེར། སྤྱི་་
ཚོགས་བཅས་ཀྱིས་ཐབས་ལམ་མང་པོ་བརྒྱུད་་་
མ་དངུལ་གྲབས་གསོག་བྱས་ནས། ནད་ཆེན་་་
སྤྱི་འདོམས་དང་། སྒོ་བསྟེན་སྨན་ཁང་གི་ཁྱིམ་
ཚང་གི་རྩིས་ཐོ། སྨན་བཅོས་ཉེན་ཁའི་ཐེབས་་
རྩ་བཅས་ཟུང་འབྲེལ་གྱི་ཞིང་འབྲོག་པའི་གཞི་་
རྩའི་སྨན་བཅོས་འགན་ལེན་ལམ་ལུགས་ལག་་་

བསྟར་བྱས་པ་དང་། གྲོང་ཁྱེར་དང་གྲོང་་་་་་་་་་
གསེབ་ལ་ཁྱབ་པའི་སྨན་བཅོས་འཕྲོད་བསྟེན་་་
ཞབས་ཞུའི་དྲ་རྒྱ་བཙུགས་པ། རང་སྐྱོང་་་་་་་་་་་
ལྗོངས་དང་། གྲོང་ཁྱེར(ས་ཁུལ) རྫོང(ཆུས)
ཤང(གྲོང་རྡལ)བཅས་ཀྱི་སྨན་བཅོས་འཕྲོད་་་་་་
བསྟེན་སྒྲིག་གཞི་བསྐྱར་སྐྲུན་རྒྱས་སྐྲུན་ལས་གྲྭ་་
ལེགས་གྲུབ་བྱུང་བ། སྲིད་འཛིན་གྲོང་ཚོ་ཚང་་
མར་གྲོང་ཚོ་རིམ་པའི་འཕྲོད་བསྟེན་ཁང་་་་་་་་་་་
བཙུགས་ཡོད། 2016ལོར་ལྕགས་སྒང་གྲོང་་་་
ཚོའི་སྨན་དོན་ཁང་སླར་ཡང་ཉམས་གསོ་བྱས་་
པར། ཁང་མིག་5དང་སྒོ་ར་གཅིག་ཚུད་པར་་་
རྒྱ་ཁྱོན་སྨི་ངོས་གྲུ་350ཟིན་ཡོད། སྨན་དོན་་་་
ཁང་དུ་ཁྲག་ཤེད་ལྟ་ཆས་དང་། ཚ་བ་ལྟ་ཆས།
ཉན་བརྟག་ཡོ་བྱད། གསོ་རླུང་། སྨན་སྒམ།
ནད་ཁྲི། གློག་ཀླད། རྒྱ་མ། སྨན་ཆུ་་་་་་་་་་་་་་
འདོགས་ས། དུག་སེལ་ཡོ་ཆས། སྨན་བཅོས་
སྒམ་སོགས་རྒྱུན་སྤྱོད་སྨན་བཅོས་སྒྲིག་ཆས་་་་
བཀོད་སྒྲིག་བྱས་ཡོད། ད་ཆ་རྣམ་རྒྱལ་ཚེ་་་་་་་
རིང་གཅིག་པུ་མིན་པར་ད་དུང་སྨན་པ་་་་་་་་་་་
གཞན་ཞིག་ཡོད་པ་དང་། ཁོང་གཉིས་རེས་་་
མོས་ཀྱིས་སྡོད་བྱ་བྱས་ཏེ་མང་ཚོགས་ལ་ནད་་
ལྟ་བཞིན་ཡོད་པས། རྣམ་རྒྱལ་ཚེ་རིང་གི་་་་་་་
ཆུང་དུས་ཕུགས་འདུན་གཞི་ནས་མངོན་་་་་་་་་
འགྱུར་བྱུང་བ་མ་ཟད། མང་ཚོགས་ནད་ལྟ་་་
བར་སྨན་རིན་མི་དགོས་པ་དང་སྨན་པ་དང་་
སྨན་རྫས་ཁ་ཐང་བའི་དུས་རབས་གཞི་ནས་་་
མཇུག་འགྲིལ། མིག་སྔར། ཡུལ་མི་ཚོའི་ཆ་་་་་
སྙོམས་ཚེ་ཚད་ལོ་70ལྷག་ཙམ་ཟིན་གྱི་ཡོད།

ད་ཆ་རྣམ་རྒྱལ་ཚེ་རིང་གིས་བོད་ལུགས་་
གསོ་རིག་གི་གཞི་རྩའི་སྨན་བཅོས་བྱ་ཐབས་་་
ཁོང་དུ་ཡག་པོ་ཆུད་པ་དང་། ས་མཐོའི་རྒྱུན་
ཐོན་རུས་ཚིགས་དང་། འཇུ་བྱེད་མ་ལག
ཁྲག་རྩ་སོགས་ཀྱི་ནད་རིགས་སྨན་བཅོས་་་་་་་་
ཐད་བྱས་རྗེས་མང་པོ་བཞག་ཡོད། རྣམ་་་་་་་་
རྒྱལ་ཚེ་རིང་ནི་གྲོང་ཚོའི་སྨན་པ་གོ་ཆོད་ཅིག་
ཡིན་པ་དང་། གྲོང་ཚོ་དེའི་མང་ཚོགས་700
ལྷག་ཙམ་ལ་ནད་ལྟ་བ་མ་ཟད། ད་དུང་ལོ་་་་་
42རིང་གྲོང་ཚོ་གཞན་དག་དང་ཉེ་འཁོར་གྱི་
དགེ་རྒྱས་དང་སྒར་སོགས་རྫོང་ཁག་གཅིག་་་་
གི་མང་ཚོགས་3000ལྷག་ཙམ་གྱི་སྨན་་་་་་་་་་་་
བཅོས་བྱེད་མྱོང་ཡོད།

འདི་ལོའི་དཔྱིད་གསར་དུས་ཆེན་་་་་་་་་་་་

སྐབས་སུ། ཏོག་གསར་གློ་ཚད་ཀྱི་རིམས་་་་་་་་
ནད་ཐོན་ནས་མི་རྣམས་ལ་སེམས་ཁྲལ་ཆེན་་་
པོ་བཟོས། རྣམ་རྒྱལ་ཚེ་རིང་ལྷ་སར་ལས་་་་་་་
དོན་སྒྲུབ་པར་བསྐྱོད་ནས་ཕྱིར་ལོག་རྗེས་་་་་་་་
རྫོང་གྲོང་དུ་ཉིན་14ལོགས་འཇོག་བརྟག་་་་་་་་་
དཔྱད་བྱས། བརྟག་དཔྱད་བྱེད་རིང་རྣམ་་་་་་་་
རྒྱལ་ཚེ་རིང་གིས་མང་ཚོགས་ལ་སྨན་བཅོས་་་་་་
བྱེད་ཁོམ་བྱུང་མེད་ཀྱང་། ཁོང་གིས་སྨན་དོན་
མི་སྣ་ཞིག་གི་འགན་འཁྲི་སྔར་བཞིན་ཕྲག་ཏུ་་་་་
ཁུར་ནས། ཉིན་14རིང་གསོ་རིག་གཞུང་་་་་་་་་
ལུགས་ལ་ལྟ་བཞིན་ཁ་པར་དང་བརྙན་ལམ་་་་་་
བརྒྱུད་བོད་ཀྱི་གསོ་བ་རིག་པའི་རིགས་གཅིག་་
མཁས་ཅན་ལ་བཀའ་འདྲི་ཞུས་ཏེ་དབུགས་་་་་་་
ལམ་གྱི་འགོ་ནད་སྔོན་འགོག་གི་བོད་སྨན་ནག་
པོ་དགུ་སྦྱོར་སྦྱོར་སྡེབ་སྦྱངས།

ཟླ་གཉིས་པའི་ཟླ་མཇུག་ཏུ་རྣམ་རྒྱལ་ཚེ་་
རིང་ལོགས་སུ་བཞག་ནས་གསོ་རིག་བརྟག་་་་
དཔྱད་མཇུག་འགྲིལ་ནས་གྲོང་ཚོར་ལོག་སྟེ་་་་
དུས་ཚོད་དམ་འཛིན་གྱིས་ནག་པོ་དགུ་སྦྱོར་་་
སྦྱོར་སྡེབ་བྱས།

ནག་པོ་དགུ་སྦྱོར་སྦྱོར་སྡེབ་བྱེད་པའི་རྒྱུ་་
ཆ་ཁག་གཅིག་གི་རིན་གོང་ཧ་ཅང་མཐོ་པོ་་་་་་
ཡོད་ཀྱང་། སྨན་དེ་དག་ཡུལ་མིར་སྤྲོད་རྒྱུ་་་་་་
ཡིན་པས་གྲོན་དངུལ་ཚང་མ་ཁོང་རང་ཉིད་་་
ཀྱིས་བཏང་།

རྣམ་རྒྱལ་ཚེ་རིང་གིས་གྲོང་ཚོའི་སྨན་པ་་
ཞིག་གི་འགན་འཁྲི་ཕྲག་ཏུ་འཁུར་བཞིན།
གྲོང་ཚོར་ཡོང་བའི་རླངས་འཁོར་ལ་ཉིན་་་་་་་་
ལྟར་དུག་སེལ་བྱེད་པ་དང་། གྲོང་ཚོར་ཡོང་་
མཁན་ལ་ཚ་བ་བལྟས་ཏེ་རིམས་ནད་སྔོན་་་་་་་
འགོག་དང་ཚོད་འཛིན་གྱི་འཐབ་ས་དང་་་་་་་་
པོར་འབད་འཐབ་བྱེད་བཞིན་ཡོད། རྣམ་་་་་་
རྒྱལ་ཚེ་རིང་གིས་མ་འོངས་པར་རེ་བས་་་་་་་་་་་
ཁེངས་ཤིང་། རང་ཉིད་སྨན་ཁང་ཆེ་གྲས་་་་་་་
ཤིག་ཏུ་སློབ་སྦྱོང་ལ་འགྲོ་བའི་གོ་སྐབས་བྱུང་་
ཚེ་སྨན་བཅོས་ལག་རྩལ་སྔར་བས་མཐོ་རུ་་་་་་་
བཏང་ནས་མང་ཚོགས་ལ་ཞབས་འདེགས་དེ་
བས་ལེགས་པ་ཞུ་ཐུབ་པའི་རེ་བ་འཆང་་་་་་་་་་་
བཞིན་ཡོད།

(བསོད་ནམས་དཔའ་མོས་བསྒྱུར།
བདེ་སྒྲོལ་གྱིས་ཞུས)

གྲོང་ཚོའི་སྨན་པ་རྣམ་རྒྱལ་ཚེ་རིང་གི་ཕུགས་འདུན་གསར་པ།

↑འདི་ནི་རྣམ་རྒྱལ་ཚེ་རིང་གིས་རང་ཁྱིམ་དུ་བོད་ལུགས་གསོ་རིག་སྐོར་གྱི་འཁྲུངས་དཔེ་ལྟ་བཞིན་པ།

དཔྱིད་དུས་ཀྱི་ཡར་ཀླུང་གཙང་པོའི་རོང་ཁུལ་དུ་་་་་་
ཁམ་བུའི་མེ་ཏོག་ཁྲ་ཆིལ་ལེར་བཞད་ཅིང་རྒྱ་ལྕང་ཡལ་་་་་་
འདབ་ལྷུག་པོར་གྲོལ་ཏེ་གང་སར་སྐྱེ་སྟོབས་ཀྱི་དཔལ་་་་་་་
འབར།

ལོ་35ལ་སླེབས་པའི་གྲོང་མི་ཚེ་དབང་ཕུན་ཚོགས་་་་
ཀྱིས་འདོན་འཇུག་འཕྲུལ་འཁོར་བོགས་མར་བཏང་བར་་
ལོ་གཅིག་ལ་ཡོང་འབབ་སྒོར་ཁྲི་15འདུག ད་དུང་སྲིད་་
ཇུས་རང་བཞིན་གྱི་ཁ་གསབ་དང་ཡུལ་སྐོར་གྱི་ཡོང་་་་་་་་་་
འབབ་སྒོར་ཁྲི་5ལྷག་ཙམ་ཡོད་པས་ན་ནིང་ང་རང་གི་་་་་་
ཁྱིམ་ལ་ཡོང་འབབ་སྒོར་ཁྲི་20ལྷག་ཙམ་བྱུང་། མེ་ཏོག་་་
ཏུ་འཚོ་བ་སྐྱེལ་སྐབས་དང་བསྡུར་ན་ལྡབ་མང་པོས་ཡག་་
པ་འདུག་ཅེས་གསར་འགོད་པར་ཡོང་འབབ་སྐོར་གླེང་།

ཚེ་དབང་ཕུན་ཚོགས་ནི་བོད་ལྗོངས་ཉིང་ཁྲི་གྲོང་་་་་་
ཁྱེར་སྨན་གླིང་རྫོང་ཆབ་ནག་ཤང་ཤེལ་དཀར་མོན་པ་་་་་་་
གྲོང་ཚོ་ནས་རེད། དེ་སྔོན་འཚོ་གནས་ཁོར་ཡུག་ཞན་་་་་་་
པའི་རྐྱེན་གྱིས་2003ལོའི་ཟླ་6པར་མེ་ཏོག་རྫོང་དགའ་་་་
ལྡན་ཤང་གི་དུད་ཚང་40ཡི་མི་140ལྷག་ཙམ་དེ་གར་་་་་་
སྤོས། ལོ་མང་གི་འཕེལ་རྒྱས་བརྒྱུད་ད་ཆ་དེ་གར་གང་་་་་་
སར་སྐད་གྲགས་ཆོད་པའི་འབྱོར་འབྲིང་གྲོང་ཚོར་གྱུར།

གྲོང་མི་ཀུན་བཟང་གི་ཁྱིམ་དུ་བསྐྱོད་སྐབས། སྨི་་་་་་
ངོས་གྲུ་200ལྷག་ཙམ་གྱི་ཐོག་རྩེག་ཁང་ཆུང་དེ་ནི་མི་་་་་་་་
རིགས་ཀྱི་ཁྱད་ཆོས་ཟབ་མོ་ལྡན་ཞིང་དེང་རབས་ཀྱི་་་་་་་་་་
འཛིན་ཆས་ཡོངས་སུ་ཚང་བ་ཞིག་རེད་འདུག ཡུལ་སྐོར་
བ་མང་བའི་དུས་སུ་ཉིན་ལྟར་མོན་པ་རིགས་ཀྱི་གོམས་་་་་་
སྲོལ་རིག་གནས་ཉམས་ལེན་བྱེད་མཁན་འགྲུལ་པ་མང་་་་
པོ་ཡོང་གི་ཡོད།

“ང་ཚོས་ཡུལ་སྐོར་ཀུང་སི་དང་གན་རྒྱ་བཞག་སྟེ་་་་་་
རིག་གནས་ཐང་ཆེན་བརྒྱབ་པ་དང་དམངས་སྲོལ་ཉམས་
ལེན་བྱེད་སྒོ་སྤེལ་བ་ཡིན། ཉམས་ལེན་སྤེལ་མཁན་དུད་་་
ཚང་14ལ་ཟླ་རེར་ཡོང་འབབ་སྒོར་3500ཡོད་པ་དང་།
དེ་མིན་གྱི་ཁྱིམ་ཚང་ལ་ཟླ་རེར་ཡོང་འབབ་སྒོར་3000
ཡོད། རིག་གནས་ཐང་ཆེན་གྱི་ཁྲོམ་བཀྱག་རེར་ཉིན་་་་་་་་
རེར་ཡོང་འབབ་སྒོར་100ནས་300བར་ཡོང་གི་་་་་་་་་་་་་
ཡོད”ཅེས་གྲོང་ཚོའི་ཏང་ཀྲི་པུའི་ཧྲུའུ་ཅི་དང་པོ་འབྲུག་་་་
གྲགས་ཀྱིས་དེ་ལྟར་བཤད།

ཤེལ་དཀར་མོན་པ་གྲོང་ཚོ་ནི་རྒྱལ་ལམ་219ཡི་་་་་་་་
འགྲམ་དུ་གནས་པ་དང་། ཡར་ཀླུང་གཙང་པོའི་རོང་་་་་་་
ཆེན་གྱི་མཛེས་ལྗོངས་ཁུལ་དུ་སྐྱོད་སྐབས་དེ་བརྒྱུད་་་་་་་་་་་
དགོས་པས། གྲོང་མི་མི་ཉུང་བ་ཞིག་ལ་ཡུལ་སྐོར་ལ་་་་་་་་་

བརྟེན་ནས་ཡོང་འབབ་གསོག་པའི་གོ་སྐབས་རག་ཡོད།
མང་ཚོགས་ཀྱི་ཡོང་འབབ་མང་དུ་གཏོང་ཆེད།

གྲོང་ཚོས་ཀུང་སི་དང་། ཀྲི་པུའུ། མང་ཚོགས་བཅས་་་་
ཟུང་འབྲེལ་གྱི་ཐབས་ཤེས་སྤྱད་ནས་ས་ཞིང་མུའུ་་་་་་་་་་་་
1200ཉིང་ཁྲི་དབྱིང་ཧྥུང་ཞིང་འབྲོག་ཚན་རྩལ་ཚད་་་་་
ཡོད་ཀུང་སིར་བརྒྱུད་བཤུག་བཏང་བ་དང་། གྲོང་ཚོ་་་་
མཉམ་སྡེབ་ལ་འབབ་འཕར་སྒོར་ཁྲི་19དང་མང་་་་་་་་་་་
ཚོགས་ལ་འབབ་འཕར་སྒོར་ཁྲི་72ཡོང་གི་ཡོད། དེ་་་་་་
དང་ཆབས་ཅིག གྲོང་ཚོས་ཤིང་ཏོག་ཁྲེ་ལི་ཙེ་སྡོང་པོ་་་་
2000ལྷག་ཙམ་ནང་འདྲེན་བྱས་ནས་བཏབ་པ་དང་།
སྔོན་དཔག་བྱས་ན། 2020ལོར་ཐོན་འབབ་རྒྱ་མ་་་་་་་་་
6000ཟིན་གྱི་ཡོད་པས་མང་ཚོགས་ལ་འབབ་འཕར་་་་་
སྒོར་ཁྲི་30ཡོང་རེ་ཡོད་པ་རེད།

2018ལོའི་ལོ་མཇུག་ཏུ། བོད་ཀྱི་རྫོང(ཆུས)
དབུལ་པོ་25ཡིས་དཔྱད་ཞིབ་དང་ཞིབ་བཤེར་རྩིས་་་་་་་
ལེན་ལས་དོན་ལེགས་གྲུབ་ཟིན་ནས་དབུལ་པོའི་གནས་
ལས་གྲོལ་བའི་ཁྱབ་བསྒྲགས་བྱས། དེའི་ནང་སྨན་་་་་་་
གླིང་རྫོང་ཚུད་ཡོད་པ་དང་ཀུན་བཟང་གི་ཁྱིམ་ཚུད་་་་་་་

པའི་གྲོང་མི་དབུལ་པོ་29ལོ་དེའི་ནང་ཚང་མ་དབུལ་་་་་
སྒྲོལ་ཐུབ། 2019ལོར་གྲོང་ཚོ་ཡོངས་ཀྱི་མི་རེའི་ཆ་་་་་་་
སྙོམས་ཁེ་གཙང་ཡོང་འབབ་སྒོར་ཁྲི་3ལྷག་ཙམ་ཟིན་་་་་
གྱི་ཡོད།

གྲོང་མི་པད་མ་རྟ་མགྲིན་ནི་དེ་སྔོན་དུད་ཚང་་་་་་་་་
དབུལ་པོ་ཞིག་ཡིན་པ་དང་ཐོག་མར་དེར་གནས་སྤོས་་་་
བྱེད་སྐབས་རང་ཉིད་ལ་བརྟེན་ནས་འཚོ་བ་ཡག་ཏུ་་་་་་་
གཏོང་རྒྱུའི་བསམ་བློ་མེད།“ང་ཚོ་གནས་སྤོས་དུད་་་་་
ཚང་ཡིན་པས་སྲིད་གཞུང་གིས་ང་ཚོར་རོགས་རམ་་་་་་་་
བྱེད་ཀྱི་རེད”སྙམ་གྱི་ཡོད།“ཕྱིས་སུ་མི་གཞན་གྱིས་་་་་་
སྐྱེལ་འདྲེན་དང་ཡུལ་སྐོར་གྱི་ལས་ཀ་བྱེད་པ་མཐོང་་་་་་་
སྐབས་ང་རང་ཡང་ལས་ཀ་བྱ་རྒྱུའི་སེམས་ཤུགས་་་་་་་་་་་་
འཕེལ་སོང”ཅེས་ཁོང་གིས་ཕྱིར་དྲན་བྱེད་བཞིན་་་་་་་་་་་
བཤད། ད་ཆ་པད་མ་རྟ་མགྲིན་ཐོག་སོ་ཉིས་ལྡན་གྱི་་་་་་
སྡོད་ཁང་གསར་པར་སྤོས་པ་དང་ཁྱིམ་ཚང་མགྲོན་་་་་་་་
ཁང་བཙུགས་པ་དང་། འདོན་འཇུག་འཕྲུལ་འཁོར་་་་་་
དང་རྐོ་འདྲུའི་འཕྲུལ་འཁོར་སོགས་གཞན་ལ་འགན་་་་་་

གཙང་སྤྲད་པས་ལོར་ཡོང་འབབ་སྒོར་ཁྲི་20ལྷག་ཙམ་་
རག་གི་ཡོད།

“འཚོ་བ་སྐྱིད་པོ་ཞིག་སྐྱེལ་འདོད་མིན་རང་ཉིད་་་་
ལ་རག་ལུས་ཡོད། ད་ཆ་གྲོང་མི་ཚོའི་འཕེལ་རྒྱས་ཀྱི་་་་་་
སེམས་ཤུགས་རབ་ཏུ་འཕེལ་ནས་ཕྱུག་འགྱུར་ལམ་བུ་་་་་
ཧུར་ཐག་འཚོལ་བཞིན་ཡོད”ཅེས་འབྲུག་གྲགས་ཀྱིས་་་་
བཤད།

གནད་སྨིན་དབུལ་སྐྱོར་དང་འབྱོར་འབྲིང་གྲོང་་་་་
ཚོ་འཛུགས་སྐྲུན་བྱེད་པ་སོགས་ཀྱི་སྲིད་ཇུས་ཀྱི་ཕན་པ་་
ཐོབ་ནས་གྲོང་ཚོ་ཡོངས་ཀྱི་མང་ཚོགས་ཀྱིས་སྡོད་ཁང་་་་
ཉམས་བཟོ་དང་འཛུགས་སྐྲུན་བྱས་ཏེ་རང་ཁྱིམ་དུ་ཀ་་་་
ལ་ཁྲིད་པ་དང་མི་ཕྱུགས་ལོགས་སུ་སྡོད་པ་སོགས་་་་་་་་་་་
མངོན་འགྱུར་བྱུང་ནས་གྲོང་ཚོའི་རྣམ་པ་གསར་རྐྱང་་་་་
དུ་གྱུར་ཡོད།“ཁོར་ཡུག་མཛེས་ཤིང་འཚོ་བ་སྐྱིད་པོ་་་་
སྐྱེལ་རྒྱུ་བྱུང་བས་ང་ཚོས་འབྱུང་འགྱུར་ལ་ཡིད་ཆེས་་་་་་་
ཀྱིས་ཁེངས་སོང”ཞེས་ཚེ་དབང་ཕུན་ཚོཌ་ཀྱིས་བཤད།

2019ལོར་སྨན་གླིང་རྫོང་གིས་དབུལ་སྒྲོལ་སྲ་་་་་་་་
བརྟན་དུ་གཏོང་བའི་ལས་དོན་ལ་མུ་མཐུད་སྐུལ་་་་་་་་་་་་
འདེད་དང་ཁུལ་ཡོངས་ཡུལ་སྐོར་དང་དེང་རབས་སོས་
དལ་ཞིང་ལས་སོགས་ཐོན་ལས་འཕེལ་རྒྱས་ཤུགས་ཆེན་
བཏང་བ་མ་ཟད། དབུལ་སྒྲོལ་གྱི་གྲུབ་འབྲས་རྒྱུན་་་་་་་་
ཆད་མེད་པར་སྲ་བརྟན་དུ་བཏང་ཡོད་པ་རེད།

2019ལོའི་ལོ་མཇུག་བར་ཞིང་འབྲོག་པ་མི་་་་་་་་་
རེའི་ཆ་སྙོམས་ཁེ་གཙང་ཡོང་འབབ་སྒོར་ཁྲི་1.98ཟིན་
པ་དང་ཡིག་ཚགས་དང་གཱ་བཟོས་པའི་དུད་ཚང་་་་་་་་་་་་
དབུལ་པོའི་མི་རེའི་ཆ་སྙོམས་ཁེ་གཙང་ཡོང་འབབ་་་་་་་་
སྒོར་7843.63ཟིན་གྱི་ཡོད་པ་དེ་དུས་མཚུངས་དང་་་་་
བསྡུར་ན་13.49%དང་57.75%སོ་སོ་འཕར་ཡོད་་་་
པ་རེད།

བོད་རིགས་དང་། ལྷོ་པ་རིགས། མོན་པ་རིགས་་་
སོགས་མཉམ་དུ་འཚོ་སྡོད་བྱེད་པའི་འབྱོར་འབྲིང་གྲོང་

ཚོ་དེར་མི་རིགས་ཁག་གི་མང་ཚོགས་རྣམས་མཐུན་་་་་་་་
སྒྲིལ་རོགས་རེས་དང་ཕན་ཚུན་ལྟ་སྐྱོང་བྱེད་པ་དེ་གྲོང་་
མི་ཚང་མའི་ཐུན་མོང་གི་ངོས་འཛིན་དུ་གྱུར།

བོད་ཤོག་བཟོས་ནས་ལོ་20ཙམ་སོང་བའི་སྟོབས་་
ལྡན་ལོ་མང་གོང་ཤེལ་དཀར་མོན་པ་གྲོང་ཚོར་མག་་་་་་་
པར་ཡོང་། ཁོང་གི་སྣེ་ཁྲིད་འོག་གྲོང་ཚོར་བོད་ཤོག་་་་་་
བཟོས་རྫས་ཀྱི་ཞིང་པའི་ཆེད་ལས་མཉམ་ལས་ཁང་་་་་་་་
བཙུགས་པ་དང་བོད་ཤོག་དང་བོད་སྤོས་ཐོན་སྐྱེད་་་་་་་་
དང་ཡུལ་སྐོར་གྱི་ལྟ་སྐོར་མྱོང་རོལ་གཞི་གཅིག་ཏུ་བསྡུས་་
པའི་རྣམ་གྲངས་འཕེལ་རྒྱས་བཏང་སྟེ་གྲོང་མི་30ལ་སྒོ་་་་
རྩར་ལས་ཞུགས་བརྟན་པོ་བྱུང་ཡོད།

“མཐུན་སྒྲིལ་མེད་ན་གང་ཡང་བྱེད་མི་ཐུབ།
མཐུན་སྒྲིལ་བྱས་ན་མཉམ་ཤུགས་ལྡན”འབྲུག་གྲགས་་་་་་་
ཀྱིས་མང་ཚོགས་ལ་ས་ཞིང་བརྒྱུད་བཤུག་བྱེད་པ་དང་སྒོ་་
རའི་དཔལ་འབྱོར་དང་རིག་གནས་ཡུལ་སྐོར་འཕེལ་རྒྱས་
གཏོང་བར་སྐུལ་སློང་བྱེད་སྐབས་གྲོང་མི་ཚོས་གཞོགས་་་་
འདེགས་ཧུར་ཐག་བྱེད་པ་དང་ཕན་ཚུན་རོགས་རམ་་་་་་་་
བྱེད་ཀྱི་འདུག་ཅེས་ངོ་སྤྲོད་བྱས།

བོད་རིགས་བུ་མོ་སྒྲོལ་མ་དེ་སྔོན་ཉིང་ཁྲིར་གླ་པ་་་་་་་་
རྒྱུག་སྐབས་གཤིས་འཇམ་གཞུང་དྲང་གི་མོན་པའི་ཕོ་་་་་་་་
གཞོན་ཀུན་བཟང་ངོ་ཤེས་པ་དང་ཤེལ་དཀར་མོན་པ་་་་་་་
གྲོང་ཚོར་མནའ་མར་ཡོང་། གྲོང་མི་ཚོས་ཁོང་གཉིས་་་་
ལ་རྟེན་འབྲེལ་ཞུས་པ་དང་སྡོད་ཁང་གསར་པ་བསྐྲུན་་་་་་་
སྐབས་ཚང་མས་རོགས་རམ་བྱས་པ་མ་ཟད། གྲོང་མི་་་་་་་
ཚོས་སྒྲོལ་མ་ཤ་མོ་དང་སྨན་རྩྭ་སོགས་མཉམ་དུ་འཐུ་བར་
ཁྲིད།“ང་ཚོ་བུད་མེད་ཚོས་མཉམ་དུ་དབྱར་རྩྭ་དགུན་་་་
འབུ་དང་ཤ་མོ་འཐུ་བ་མ་ཟད། ཚང་མས་ཕན་ཚུན་ཡུལ་
ཟོག་ཐོན་རྫས་འཚོང་རོགས་བྱེད་ཀྱི་ཡོད། ཡུལ་མི་ཕན་་་
ཚུན་རོགས་རམ་བྱས་ནས་ཐུན་མོང་ཐོག་ཕྱུག་འགྱུར་་་་་་་་
ཡོང་བ་བྱེད་ཀྱི་ཡོད”ཅེས་གྲོང་མི་པད་མ་ཚེ་སྐྱིད་ཀྱིས་དེ་་
ལྟར་བཤད།

ཤེལ་དཀར་མོན་པ་གྲོང་ཚོའི་ཞིང་འབྲོག་མང་་་་་་་་་་་
ཚོགས་ཚོས་རང་ཉིད་ཀྱི་ལག་གཉིས་ལ་བརྟེན་ནས་ཡར་་་
ཀླུང་གཙང་འགྲམ་དུ་གཞིས་ཚུགས་ཏེ་གནས་སྤོས་མང་་་་
ཚོགས་ནས་ཕྱུག་པོར་གྱུར་པའི་གཏམ་བཟང་ཡང་ཡང་་་་
གྲགས་པར་བྱས།

(བསྟན་བློ་དང་བསོད་བདེ་གཞོན་པས་སྒྱུར་ཞུས་་་་་
བྱས)

གནས་སྤོས་ཁྱིམ་གཞིས་མཛེས། འཚོ་བ་འབྱོར་ཕྱུག་ལྡན།
—— ཡར་ཀླུང་གཙང་འགྲམ་གྱི་འབྱོར་འབྲིང་གྲོང་ཚོའི་མཐོང་ཐོས།

ཤིན་ཧྭ་གསར་འགྱུར་ཁང་གི་གསར་འགོད་པ། ཧོང་ཧོ་དང་། ཝུའུ་རུའེ། ཁྲེན་ཧྲང་ཚའེ།
● “ང་ཚོས་ཡུལ་སྐོར་ཀུང་སི་དང་གན་རྒྱ་བཞག་སྟེ་རིག་གནས་ཐང་ཆེན་བརྒྱབ་པ་དང་དམངས་སྲོལ་ཉམས་ལེན་བྱེད་སྒོ་་་་་

སྤེལ་བ་ཡིན། ཉམས་ལེན་སྤེལ་མཁན་དུད་ཚང་14ལ་ཟླ་རེར་ཡོང་འབབ་སྒོར་3500ཡོད་པ་དང་། དེ་མིན་གྱི་ཁྱིམ་ཚང་ལ་ཟླ་རེར་
ཡོང་འབབ་སྒོར་3000ཡོད། རིག་གནས་ཐང་ཆེན་གྱི་ཁྲོམ་བཀྱག་རེར་ཉིན་རེར་ཡོང་འབབ་སྒོར་100ནས་300བར་ཡོང་གི་་་་་་་་་་
ཡོད”ཅེས་གྲོང་ཚོའི་ཏང་ཀྲི་པུའི་ཧྲུའུ་ཅི་དང་པོ་འབྲུག་གྲགས་ཀྱིས་དེ་ལྟར་བཤད།

● 2019ལོར་སྨན་གླིང་རྫོང་གིས་དབུལ་སྒྲོལ་སྲ་བརྟན་དུ་གཏོང་བའི་ལས་དོན་ལ་མུ་མཐུད་སྐུལ་འདེད་བཏང་བ་དང་་་་་་་་
ཁུལ་ཡོངས་ཡུལ་སྐོར་དང་དེང་རབས་སོས་དལ་ཞིང་ལས་སོགས་ཐོན་ལས་འཕེལ་རྒྱས་ཤུགས་ཆེན་བཏང་བ་མ་ཟད། དབུལ་སྒྲོལ་་་
གྱི་གྲུབ་འབྲས་རྒྱུན་ཆད་མེད་པར་སྲ་བརྟན་དུ་བཏང་ཡོད། 2019ལོའི་ལོ་མཇུག་བར་ཞིང་འབྲོག་པ་མི་རེའི་ཆ་སྙོམས་ཁེ་གཙང་་་་
ཡོང་འབབ་སྒོར་ཁྲི་1.98ཟིན་པ་དང་ཡིག་ཚགས་དང་གཱ་བཟོས་པའི་དུད་ཚང་དབུལ་པོའི་མི་རེའི་ཆ་སྙོམས་ཁེ་གཙང་ཡོང་འབབ་
སྒོར་7843.63ཟིན་གྱི་ཡོད་པ་དེ་དུས་མཚུངས་དང་བསྡུར་ན་13.49%དང་57.75%སོ་སོར་འཕར་ཡོད།

● བོད་ཤོག་བཟོས་ནས་ལོ་20ཙམ་སོང་བའི་སྟོབས་ལྡན་ལོ་མང་གོང་ཤེལ་དཀར་མོན་པ་གྲོང་ཚོར་མག་པར་ཡོང་། ཁོང་་་་་
གི་སྣེ་ཁྲིད་འོག་གྲོང་ཚོར་བོད་ཤོག་བཟོས་རྫས་ཀྱི་ཞིང་པའི་ཆེད་ལས་མཉམ་ལས་ཁང་བཙུགས་པ་དང་བོད་ཤོག་དང་བོད་སྤོས་་་་་་་
ཐོན་སྐྱེད་དང་ཡུལ་སྐོར་ལྟ་སྐོར་མྱོང་རོལ་གཞི་གཅིག་ཏུ་བསྡུས་པའི་རྣམ་གྲངས་འཕེལ་རྒྱས་བཏང་སྟེ་གྲོང་མི་30ལ་སྒོ་རྩར་ལས་་་་་
ཞུགས་བརྟན་པོ་བྱུང་ཡོད།

གཙོ་གནད་རྣམ་གྲངས་ལས་འགོ་བསྐྱར་འཛུགས་བྱེད་པར་བྲེལ།
↑ བོད་རང་སྐྱོང་ལྗོངས་སྨན་ཁང་གི་རྣམ་གྲངས་ནི་རྒྱལ་ཁབ་དང་རང་སྐྱོང་ལྗོངས་ཀྱི་དམངས་་་་་་་་་་་་

འཚོའི་འཛུགས་སྐྲུན་རྣམ་གྲངས་གལ་ཆེན་ཞིག་ཡིན་ཞིང་། རྒྱལ་ཁབ་ནོར་སྲིད་ཀྱིས་ཆེད་སྤྱོད་མ་དངུལ་སྒོར་་་་་
དུང་ཕྱུར་10བཏང་བ་དང་། ཉལ་ཁྲི་1499བཀོད་སྒྲིག་བྱེད་རྩིས་ཡོད་པ། ས་བཟུང་རྒྱ་ཁྱོན་མུའུ་400ཟིན་་་་
པ། སྤྱིའི་སྐྲུན་དངོས་རྒྱ་ཁྱོན་སྨི་ངོས་གྲུ་ཁྲི་27ཟིན་གྱི་ཡོད། འཆར་གཞི་ལྟར་ན་2021ལོའི་ལོ་མཇུག་ཏུ་་་་་་་་་་་་
བསྐྲུན་ཟིན་ནས་ཚོད་ལྟའི་གཉེར་སྐྱོང་བྱེད་རྒྱུ་རེད། སྨན་ཁང་བསྐྲུན་ཟིན་རྗེས་བོད་ཀྱི་མི་རིགས་ཁག་གི་མི་་་་་་་
དམངས་ལ་མཁོ་བའི་སྤུས་ལེགས་སྨན་བཅོས་ཞབས་ཞུའི་དགོས་མཁོ་སྔར་བས་སྐོང་རྒྱུ་མ་ཟད། ད་དུང་བོད་་་་་
ལྗོངས་ཡོངས་ལ་སྤུས་ཚད་མཐོ་བའི་སྨན་བཅོས་འཕྲོད་སྦྱོར་ཞབས་ཞུ་བསྒྲུབ་རྒྱུ་ཡིན་ཞིང་། འདི་ནི་ཉེ་ཆར།
ལས་འགོ་བསྐྱར་འཛུགས་ཟིན་པའི་བོད་རང་སྐྱོང་ལྗོངས་སྨན་ཁང་བསྐྲུན་ཡུལ་གྱི་བྲེལ་འཚུབ་ཆེ་བའི་རྣམ་པ་་་་་
ཡིན་པ།


